
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ

ԷԿՈՆՈՄԻԿԱՅԻ ՆԱԽԱՐԱՐ

ՊԱՐՈՆ Կ. ՃՇՄԱՐԻՏՅԱՆԻՆ

Հարգելի պարոն Ճշմարիտյան

Ի կատարումն ս.թ. օգոստոսի 7-ին կայացած՝ մշտապես գործող ֆինանսա​տնտե​սա​կան նախարարական կոմիտեի նիստի թիվ 23.15/207486-14 արձանագրության 5-րդ կետի 1-ին ենթակետով տրված հանձնարարականի, հայտնում ենք հետևյալը:  
ՀՀ ֆինանսների նախարարության կողմից բարձրաց​ված խնդիրները վերաբերում են ոչ միայն «Սարանիստ» սահմանափակ պատաս​խա​նատվու​թյամբ ընկերության կողմից իրա​​կա​​նացվող գործարար ծրագրին հավանություն տալու և գործարար ծրագրի շրջա​նակ​նե​րում ստեղծած նոր աշխատատեղերի մասով հաշվարկ​ված լրացուցիչ աշխատավարձի և դրան հավասարեցված վճարումների գումար​ները շահութահարկի գումարներից նվազեց​նելու մասին» ՀՀ կա​ռա​վա​րության որոշման նախա​գծին, այլ նաև «Շահութահարկի մասին» ՀՀ օրենքի 39.3-րդ հոդվածով նախա​տես​ված արտոնության կիրառությունն ապահովող՝ ՀՀ կառավարության 2013 թվականի մարտի 7-ի թիվ 346-Ն որոշմամբ հաստատված՝ գործարար ծրագրերի հավանության արժա​նաց​ման, ինչպես նաև այդ ծրագրերի շրջա​նակ​ներում ստեղծված նոր աշխատատեղերի մասով լրացուցիչ աշխատավարձի և դրան հավա​սա​​րեց​ված վճարումների հաշվարկման կարգին ընդ​հանրապես: Նշված կարգի հետ կապ​ված խնդիրները ՀՀ էկոնոմիկայի նախարարություն են ներկայացվել դեռևս ՀՀ ԿԱ պետա​կան եկամուտների կոմիտեի 2013 թվա​կանի մարտի 14-ի թիվ 01/3-3/2635-13 գրությամբ և ՀՀ ֆինանսների նախա​րա​րու​թյան ս.թ. օգոստոսի 8-ի թիվ 01/2-4/11422-14 գրությամբ: Մաս​նա​վորապես, հայտնել ենք, որ՝
1) կարգում սահմանված չեն հստակ չափանիշներ, որոնց բավարարելու դեպքում միայն հարկ վճարողը կարող է դիմել ՀՀ կառավարություն՝ արտոնությունից օգտվելու համար,
2) կարգով նախատեսված՝ գործարար ծրագրերի գնահատման չափանիշները հստակ չեն, իսկ որոշ դեպքերում դրանք հնարավոր չէ կիրառել օրինակ՝ «արտահանման խթանում և (կամ) ներմուծման փոխարինում» չափա​նիշը կիրառելի չէ ծառայությունների մատուցման ոլորտում գործարար ծրագրեր իրա​կա​նացնող տնտեսավարող սուբյեկտների համար,
3) կարգով սահմանված՝ լրացուցիչ աշխատատեղերի հաշվարկման ընթացակարգը արտոնությունից անհարկի օգտվելու և չարաշահումների ռիսկեր է պարունակում,
4) որոշմամբ հաստատված՝ գործարար ծրագրի իրականացման և մոնիթորինգի համա​​կարգի մասին պայմանագրի օրինակելի ձևով նախատեսված՝ ՀՀ կառավարության հավա​​նությանը արժանացած գոր​​ծա​​րար ծրագրերի նկատմամբ մոնիթորինգի իրա​կա​նաց​ման ընթացակարգերը գործնականում չեն աշխատում: Մասնավորապես, մեր ունեցած տեղեկություններով ՀՀ կառավարության հավանությանն արժանացած նեդրումային ծրագրերի նկատմամբ ՀՀ էկոնոմիկայի նախարարության կողմից իրականացվող մոնի​թորինգի արդյունքներով որևէ կազմակերպության կողմից իրականացվող ներդրումային ծրագիր մինչև օրս չի ընդհատվել, և հետևաբար, արտոնությունների կիրառությունը չի կասեց​վել,
5) իրականացվող մոնիթորինգի ընթացքում հայտնա​բեր​ված խախտում​ների կամ ստանձնած պարտավորությունների չկատարման կամ ոչ պատ​շաճ կատարման համար հարկ վճարողներին պատասխանատվության ենթակելու ընթա​ցա​կար​​գերը որոշմամբ կամ որոշմամբ հաստատված հավելվածներում անհրաժեշտ չափով հստակեց​ված չեն:
Հաշվի առնելով վերոնշյալը, ինչպես նաև այն, որ ՀՀ ֆինանսների նախարարություն ներկայացված՝ ՀՀ էկոնո​մի​կայի նախարարության ս.թ. հունիսի 30-ի թիվ 07/11.6/3950-14 գրության համաձայն, ՀՀ էկոնոմիկայի նախարարությունը խնդրո առարկա որոշման հավել​ված​ներում ներկայումս կատարում է բովանդակային փոփոխություններ` առաջարկում ենք այդ փոփո​խու​թյունները նախա​պատրաս​տելիս հաշվի առնել նախկինում մեր կողմից ներ​կա​յաց​ված նկա​տա​ռումները, մշակել և ՀՀ ֆինանսների նախարարության քննարկմանը ներկայացնել ՀՀ կառա​​վա​րության 2013 թվա​կանի մարտի 7-ի թիվ 346-Ն որոշ​ման մեջ համա​պատասխան փոփո​խություններ և (կամ) լրացումներ նախատեսող` ՀՀ կառա​վա​րու​թյան որոշման նախագիծ:
Ինչ վերաբերում է «Սարանիստ» սահմանափակ պատասխանատվությամբ ընկե​րու​թյան կողմից իրակա​նացվող գործարար ծրագրին հավանություն տալու և գործարար ծրագրի շրջանակներում ստեղծած նոր աշխատատեղերի մասով հաշվարկված լրացուցիչ աշխա​​​​տավարձի և դրան հավասարեցված վճարումների գումարները շահութահարկի գումար​​​​ներից նվազեցնելու մասին» ՀՀ կա​ռա​վա​րության որոշման նախագծին, ապա հայտնում ենք, որ «Սարանիստ» ՍՊԸ-ի կողմից ներկայացված գործարար ծրագրի՝ 2015 թվա​​​​կանի կանխատեսումներում արտադրանքի արտադրության, իրացման և արտա​հան​ման աճ չկանխատեսելու պարագայում ընկերությունը նախատեսում է ներդրումների, աշխա​​​​տա​տե​ղերի և աշխատանքի վարձատրությանն ուղղվող միջոցների աճ: Ծրագրին կից ներկա​յացված տեղե​կատվության համաձայն, ընկերությունը կանխատեսում է շահու​թա​բերու​թյան 12-14% աճ այն պարագայում, երբ նախատեսում է ներգրավել վարկային միջոցներ, միջազգային շուկա​յում կան​խատեսում է հումքի և բեռնափոխադրումների գների աճ, փաստելով նաև բնական գազի և էլեկտրաէներգիայի գների աճի մասին, միաժամանակ չնա​խատեսելով արտադրանքի գների աճ: Կարծում ենք, որ շահութաբերության 12-14% աճը չի կարող ապահովել այն անհրա​ժեշտ շահու​թաբերությունը, որպեսզի սպասարկվեն վար​կա​յին ռեսուրսները և փոխհատուցվեն լրա​ցուցիչ աշխատատեղերի գծով ծախսերը:
Հաշվի առնելով վերոգրյալը՝ առաջարկում ենք «Սարանիստ» սահ​մա​նա​փակ պատաս​​​​​խանատվությամբ ընկե​րու​թյան կողմից իրակա​նացվող գործարար ծրագրին հավա​​նու​թյուն տալու և գործարար ծրագրի շրջանակներում ստեղծած նոր աշխատատեղերի մասով հաշվարկված լրացուցիչ աշխա​​տավարձի և դրան հավասարեցված վճարումների գումար​​ները շահութահարկի գումար​ներից նվազեցնելու մասին» ՀՀ կա​ռա​վա​րության որոշ​ման նախագծին անդրադառնալ 2013 թվա​կանի մարտի 7-ի թիվ 346-Ն որոշ​ման մեջ համա​պա​տաս​​​խան փոփո​խու​թյուններ կատարելուց հետո:

